Alle Mama Tea Bilang
Alle mama tea bilang

Itung takkaliang mama

Lonna sallang masse’re rapangku

Alle nu pa’ lengu mama…

*Nakke teaja ni  ngai

Erokja ni kamaseang

Tea tonja dek nipuji-puji

Erokja ni pa’rikongang…

Mangku mamo kana kamma

Na lompo ri nyawanu

Resoku lanu bossarang

Lompo tarima kasiku…

Naku pare kelong-kelong
Ia’ji ri minasangku

Nama’ matu-matu lalo sallang

Mange rijulu bangsaku…

Apamo Anne

Apamo anne kassi sa’la tojeng meki

Kissibokoi lanri terasatta

Se’reji kupala

Se’re kupanganroang

Kimassing te’neja, Kimassing te’neja, Kimassing Te’neja

Bella tojemmi anne dakkana bangkengku

Assimbellai minasangku maliang

Manna mamo anjo

Manna na kamma mamo 

Tuli tonjako antu, tuli jako antu
Tuli kuu’rangi

Appare’ma lagu na kukelongammo anne

Kelong-kelong rera karru atingku

Manna anjo nucalla mama kamase
Kate’neang tommi anne laguku

Sikabellai tojeng maki anne baule

Kissibokoi ri tallasatta

Baji’na nania kelong kamase

Kupannumpassi ri susa nyawaku

Rampe mama golla, kurampeko kaluku, Lontamo anne tassilulungang 2x

Ikattemi Antu

Kadde, kapang baya-bayarrang

Bateta ngai rinakke

Silino anjari doe sayang

Talaganna rekenganna 

Kadde, nania la nisomba

Pantarangang Allah Ta’ala

Ikatte, kattemi anrong

Anrong kuallasukangku

Kontu jamarro pangainta

Bulaeng erang nyawata

Apamo anjo takatte saba

Niakku empo suruga

Oh, anrongku

Oh, manggeku

Doanganta, pammoranta

Te’nea sallang, Saba’ relata 

Cilaka saba’ dosaku

Ingakko Andi
Battupako antu kupassuroi andile

Le’ba paki sallang nasikko nikka

Niapa poeng  anak nipa jului kodong 

Nguraka anne, eroka sassa lalang

Lanri niatta empo kasi-asi

Nati’ ring nia ana nipajului andi

Angngapa nu nampa ero sassa lalang 2X
Angngapami antu nannyala kamma sipaknu

Barang-barang eromi kumateang

Nusangnging cini-cinikang riseppe ballatta

Taena rikatte katena kulleta 2X
Keremi mae ri makanannu

Wattunu ero ri nakke

Keremi mae rupanna kana janjinnu
Manna ce’laja na camba ki barung-barung

Ta’muri tonja ri tunayya 

Te’ne tonja rikasi-asi

U’rangi sai riwattunnu riwattunnu lingu rinakke

Eromako angngerangi roko-rokonu

Ampinawangi siri’nu a’balla imang

Erokangnganko matea kutabattua assuro

U’rangi sai wattunnu lingu rinakke

Eromako angngerangi roko-rokonu

Manna ce’laja na camba ki barung-barung

Keremi mae, keremi rupa kanannu

Jammeng Talingka
Tulikuni kana jammeng sayang

Nipau manaung butta rikong 2X

Aule panggaukanna tumanggokko ka laiya sayang 2X
Maka nia tonja sallang sayang

Tunumera longku jammeng rikong 2X

Aule mapparikongang longku lingkamo rianja sayang 2X
Punna nia cera beru sayang 

Kuburu tani bungai galle 2X

Punna nia cera beru sayang 

Kuburu tani bungai bau 2X

Aule inakke mintu 

Jammeng tani kapa’risang sayang 2X

Naloko Nakku
Salloku ammoli nakku

Rampa takubosarrang

Aule lanri mallakku salasa ri panrannuang

*Kuempo-empoamminne 

Kutinro-tinroang tommi

Aule kupila kamma 

Lapanra naloko nakku

Apamo na passabakki

Kaupa nia kute’ne

Iaji nutakucini

Lussa tena pamangeang

Bara’nania anjo anging

Akkulle mangngerang nakku

Ku suro pa’battu tonji nakku takarapikangku

La’rokong Tojemma Kapang
Punne tena memang tommo 

Cinnanu ri nakke 

Kukarannuang lansaleori

Nakkuku rikau

Bolimi kamma nakuerang

Simpung rera susa loko pacce nyawaku sayang

Ngapa tanu alle tommo anne nyawaku

Nasukku mange pamma’risinnu rinakke kodong

Nale’ba mange pammarisi’ku sayang

Apamo saba’ na’giling mamo nyawanu

Kodima kapang ri paccininu 

nungallemo maraeng
Tuna memanga nakke sayang 

Tuna tanja tuna barang-barang kamase

Angngapa pae nuero memang riolo

Tanususai anjo tunaku

Tanuitung pacceku

La’rokong tojemma inakke kodong

Jojama Nakke
Niami seng battu anne sura’nu andi

Pappau pasannu mae rinakke kodong

Numakkuta’nang, numakkuta’nang 

te’ne paikku ri kodong, te’ne paikku ri kodong

Niakku anne, niakku anne, Bella ribori maraeng

Baji kupahanna nusangnging makkuta’nang

Sikarepa kamma kana tale’ba kodong

Lanri niatta angngalle umuru, angngalle umuru

Natena panne, Natena panne 

Kubattu passuroiko

Lanri niatta , lanri niatta 
Ngalle umuru ri kodong, Natena panne
Kubattu passuroiko

Mingka langngapaja anne andile

Sanna tommi bateku akkareso

Tenamo allo, tenamo bangngi kureso

Natena naccini mata

Pila pacceja kusa’ring

Pammaling maling sangkammaku mami

Pangngaingku teami nipaumi

Mingka apamo katena doe andile

Siri mako antu kau, Jojama nakke

Adidi kodong, pa’risina nyawaku

Eroka bunting nataena doekku X2

Punna paeng lagesara panrannuannu

Boyamako mange rimaraengang kodong

Gassingka nakke latuli nutayang 2x
Darako sallang, darako sallang

Ammantangko lolo bangko

Gassingka nakke, gassingka nakke

Tuli nutayang andile 

Darako sallang kamase

Ammantangko gallang santa

Tea Lapanra Pinruang
Pangngai apa tattaba

Kuma’lingu-lingu kamma

Naboyong-boyong kamma

Cinna rikau sayang

Sangnging lasimpung susa rinyawaku

Nala’ju nakku

*Runtummi bulu ruayya

Sosara bawa karaeng

Panrakka nakke anne

Kutuli kamma mamo

Latakkaluppa riallo bokoa nala’ju cinta

Oh Karaeng Malompoa

Sa’ga inji rinyawaku

Lansanggai panggaingku

Lantappuki pangngainna

Apamontu kapang sallang 

Kucini kale’bakkanna 

Punna sangkamma-kammana 

bateku assingai

Mingka nakke rieroku

Tea lapanra pinruang
